
Tema e parë: Jezusi është i gjalli në mesin tonë 

Jezusi është i gjalli në mesin tonë 

 

 

 
Hyrje 
Po sikur të mos e përjetoni fare ndjenjën se Zoti është i 
pranishëm dhe afër? Ndoshta në jetën tuaj kanë ndodhur 
shumë gjëra që ju bëjnë të dyshoni për afërsinë e Perëndisë. 
Besimi sjell pyetje dhe jo përgjigje. 
Sot ne zbulojmë se nuk jemi të vetmit që e përjetojmë këtë. 
Kjo ndodh edhe në Bibël! Në këtë bisedë ne shohim se si 
Jezusi flet dhe i bind njerëzit dyshues e  të zhgënjyer për 
praninë dhe ringjalljen e tij.  
 
Lexoni Biblën 

Lutje 
 
Falënderoni Zotin që na bashkoi dhe lutuni për praninë e 
Zotit në këtë takim dhe udhëzimin e tij gjatë kësaj bisede.  
 

Luka 24: 13-32  Udhëtarët për në Emaus 
 
13 Po ate ditë, dy nga ata po shkonin drejt një fshati, me 
emër Emaus, gjashtëdhjetë stade larg Jeruzalemit.  
14 Dhe ata po bisedonin midis tyre për të gjitha ato që 
kishin ndodhur.15 Dhe ndodhi që, ndërsa po flisnin dhe 
bisedonin bashkë, vetë Jezusi  u afrua dhe nisi të ecë me 
ta.16 Por sytë e tyre ishin të penguar kështu që të mos e 
njihnin. 

17 Dhe ai u tha atyre: ''Ç'janë këto biseda që bëni me njëri -
tjetrin udhës? Dhe pse jeni të trishtuar?''.  
18 Dhe një nga ata, i me emër Kleopa, duke u përgjigjur 
tha: ''Je ti i vetmi i huaj në Jeruzalem, që nuk i di gjërat që 
kanë ndodhur këtu në këto ditë?''.  
19 Dhe ai u tha atyre: ''Cilat?''. Ata i thanë: ''Çështjen e 
Jezusit nga Nazareti, që ishte një profet i fuqishëm në 
vepra dhe në fjalë përpara Perëndisë dhe përpara gjithë 
popullit. 
20 Dhe se si krerët e priftërinjve dhe kryetarët tanë e kanë 
dorëzuar për ta dënuar me vdekje dhe e kanë kryqëzuar.  
21 Por ne kishim shpresë se ai do të ishte ky që do ta 
çlironte Izraelin; por, megjithëkëtë, sot është e treta ditë 
që kur ndodhën këto gjëra.  
22 Por edhe disa gra në mes nesh na kanë çuditur, sepse, 
kur shkuan herët në mëngjes te varri,23 dhe nuk e gjetën 
trupin e tij, u kthyen duke thënë se kishin parë nië vegim 
engjëjsh, të cilët thonë se ai jeton. 
24 Dhe disa nga tanët shkuan te varri dhe e gjetën ashtu si 
kishin treguar gratë, por atë nuk e panë''.  
25 Atëherë ai u tha atyre: ''O budallenj dhe zemërngathët 
për të besuar gjithçka që kanë thënë profetët!  
26 Por a nuk duhej që Krishti të vuajë gjëra  të tilla që të 
hyjë kështu në lavdinë e tij?''.  
27 Dhe, duke zënë fill nga Moisiu dhe nga gjithë profetët, 
ai u shpjegoi atyre në të gjitha Shkrimet gjërat që i takonin 
atij. 
28 Kur iu afruan fshatit për ku ishin drejtuar, ai bëri sikur 
do të vazhdonte më tutje. 
29 Por ata e detyruan duke thënë: ''Rri me ne, sepse po 
ngryset dhe dita po mbaron''. Edhe ai hyri që të rrijë me ta.  
30 Dhe, siç ishte në tryezë me ta, mori bukën, e bekoi dhe, 
si e theu, ua ndau atyre.31 Atëherë atyre iu çelën sytë dhe 
e njohën, por ai u zhduk prej syve të tyre.  
32 Dhe ata i thanë njeri tjetrit: ''Po a nuk na digjej zemra 
përbrenda, kur ai na fliste udhës dhe na hapte Shkrimet?''.  

Leximi i Biblës në kultura të ndryshme 
Të gjithë krishterët lexojnë Biblën pavarësisht nga vendi dhe 
kultura që vijnë. Natyrisht, përmbajtja e Biblës është e njëjtë 
për të gjithë, por megjithatë, gjëra të ndryshme bien në sy ose 
marrin vëmendje të veçantë nga çdo kulturë.  Pra, mund të jetë 
pasuruese të lexosh Biblën me të krishterët nga një kulturë 
tjetër. Kjo e bën leximin e Biblës më interesant, tërheqës dhe 
më të thellë. Pastaj zbulojmë edhe më shumë se kush është 
Zoti dhe kush jemi ne. 
 
Vitet e fundit, organizata GZB u ka kërkuar misionarëve në 
gjashtë vende (Kolumbi, Liban, Malavi, Republikën Çeke, 
Tajlandë dhe Sudanin e Jugut) që të lexojnë historinë e 
udhëtarëve për në Emaus me një grup të krishterësh në atë 
vend. Njerëzit reaguan shumë ndryshe ndaj kësaj historie. Këtë 
do ta tregojmë më poshtë.  
 

 
 
 
 

 
 
 
 

  

Pyetja 1 
 
Në studimin biblik për udhëtarët në Emaus, besimtarët në vendin 
afrikan të Malavinë vunë re shumë fjalë që shprehin emocione.  
 
Po ju cilat fjalë vini re që lidhen me emocionin? (trishtim, habi, 
gëzim, etj.) 

Zhgënjim? 
Në këtë histori biblike ne shohim dy njerëz në një udhëtim. 
Ata janë të trishtuar dhe të hutuar. Ata mendojnë se duhet të 
vazhdojnë përgjithmonë pa Jezusin. Njëri quhet Kleopa 
ndërsa personit tjetër nuk ia dimë emrin. (Mund të jetë shoku 
i Kleopës, ose ndoshta gruaja e tij). Ata janë rrugës për në 
Emaus. Ai fshat është rreth 2 orë në këmbë nga Jeruzalemi 
(vargu 13). Ata ndoshta jetojnë atje. Ata largohen nga 
Jeruzalemi pasi kanë ndodhur kaq shumë gjëra në ditët e 
fundit. Gjatë rrugës, ata diskutojnë atë që kishte ndodhur (v. 
14). Ata folën për Jezusin, të cilin ata mendonin se ishte 
Mesia, u kryqëzua dhe vdiq. Dhe tani ata papritmas dëgjuan 
thashethemet konfuze se Ai do të ishte ringjallur nga të 
vdekurit. Çfarë duhej të besonin ata? 

 

 

Jezusi e shfaq veten në Shkrime 
Në kërkimin e tyre se ku mund të ishte Jezusi, Ai u bashkua 
me ta (vargu 15). Por ata nuk e njihnin Atë (vargu 16). Zoti i 
mbajti “sytë mbyllur”. Ishte e qartë se këta njerëz ende nuk 
mund të besonin se Jezusi ishte ringjallur vërtet. Por më pas 
Ai erdhi tek ata personalisht. Ai foli fjalë që të kujtonin 
premtimet e Biblës së Perëndisë.  

Pyetja 2 
 
a. Çfarë mendoni se prisnin në të vërtetë dy udhëtarët nga 

Jezusi? Nga çfarë donin të çliroheshin? 
b. A mund të tregoni se çfarë prisni ju nga Jezusi dhe nga çfarë 

dëshironi të çliroheni? 
c. Udhëtarët ishin të zhgënjyer. A keni përjetuar edhe ju 

momente kur keni qenë të zhgënjyer nga Zoti apo nga kisha? 
Ndajini këto me njëri-tjetrit. 

Gjithashtu në jetën tonë Perëndia vjen tek ne nëpërmjet 
Fjalës dhe Frymës së tij. Ajo që vihet re është se edhe kur 
Jezusi iu shfaqet atyre “në mish”, Ai së pari i drejton te Bibla. 
Ai mesa duket kërkon që sigurinë e tyre ta gjejnë aty dhe jo 
në përvojën e momentit. Shpesh njerëzit janë aq të kapur nga 
hutimi dhe pikëllimi i tyre, saqë nuk mund t'i shohin më 
premtimet e Biblës. Kjo është arsyeja pse Jezusi fillon me 
historinë e Moisiut dhe u shpjegon atyre librat e Dhiatës së 
Vjetër. Mesia i premtuar ishte përmendur tashmë atje (v. 27). 
 

 

 

Njohja 
Koha ka ikur ndërsa udhëtarët e dëgjuan me interes Jezusin. 
Para se ta kuptojnë, ata mbërrijnë në fshatin Emaus (v. 29). 
Jezusi pretendon se do të vazhdojë, por njerëzit nuk e 
pranojnë këtë. Ata e bindin Atë të qëndrojë me ta , sepse nata 
po afron (v. 30). Më në fund, “u hapen sytë” dhe ata e njohin 
Jezusin si Mesia në thyerjen e bukës (v. 31). I panë plagët në 
duar.  

 

Pyetja 3  
a. Çfarë u jep përsëri shpresë udhëtarëve?  
b. Cili varg në Bibël ju inkurajon që Perëndia do ta mbajë 

atë që ka premtuar? 
c. Si mund t'i ndihmojmë njerëzit të shohin Krishtin e 

Gjallë, edhe pse njerëzit mund të ndihen ndonjëherë të 
hutuar? 

Pyetja 4 
a. Udhëtarët thonë: “Po a nuk na digjej zemra përbrenda, 

kur Ai na fliste udhës dhe na hapte Shkrimet? (v. 32). 
Çfarë përvoje mbani mend kur edhe juve ju digjej zemra 
për Perëndinë? 

b. Njerëzit në Emaus hëngrën bukë me Jezusin. (v.30). Disa 
e krahasojnë atë me festimin e Darkës së Zotit. Sa 
shpesh e festoni darken e Zotit në kishën tuaj? Çfarë 
kuptimi ka darka e Zotit për ju? 

Ndarja e tregimeve 
 
Më poshtë janë përgjigjet që njerëzit  
(nga vende të ndryshme) i japin pyetjes 
“A e keni përjetuar ndjesinë që Jezusi  
 është me ty edhe në rrethana të vështira?”  
 
Malavi:  
“Gjatë një kampi për të rinjtë munda ta falja babanë tim. 
Babai im u largua kur isha shume i vogël. Gjithmonë pyesja 
veten pse ai nuk erdhi kurrë të më takonte. Pastaj përjetova 
ngushëllim nga Zoti në atë situatë.”  
Tajlandë:  
“Një herë ngecëm në pyll me makinë dhe nuk kishte njeri që 
të na ndihmonte. Tashmë ishte ora 23:00, kur papritmas 
kaluan gjashtë studentë dhe na ndihmuan të nisnim makinën 
përsëri. Disa prej tyre ranë me fytyrat e tyre në baltë. Për 
mua ishte sikur Jezusi ishte vetë me ne për të na ndihmuar.”  

Lutje 
 

Pyesni paraprakisht nëse dikush ka falënderime specifike 
ose pika lutjeje. Falënderoni Perëndinë për Frymën e tij që 
ju ndihmon të vazhdoni të besoni në Të edhe në dyshime 
dhe rrethana të vështira. Falënderoni për inkurajimin e të 
krishterëve nga vende e tjera. Lutuni për njerëzit që nuk e 
njohin ende Jezusin.  

Liban:  
“E kam përjetuar Jezusin gjatë luftës, por nuk dua të flas 
për të. Ai ishte me mua, por dhemb të mendosh për këtë”.  
 
Sudani i Jugut:  
[Disa ditë përpara, disa studentë të shkollës biblike ishin 
rrëmbyer nga rebelët. Kur u bë e qartë se ata ishin pastorë 
në kishë, ata u liruan pas disa orësh të tmerrshme.] “Kur na 
mbajtën rebelët, Jezusi ishte me ne dhe ne jemi liruar nga 
fuqia e lutjes.”  
 
 
 
 
 
 
 
 

1. Cila dëshmi (nga cili vend) ju prek më shumë? Pse? 
2. A keni ndonjëherë biseda me të krishterë nga vende 

të tjera?  
a. Çfarë mund të mësoni prej tyre?  
b. Çfarë mund të mësojnë ata nga besimi juaj?  

Tema e dytë:  Zëri i Jezusit 

Zëri i Jezusit 

 

 

 
 

 
 

Hyrje 
Në bisedën e mëparshme, Jezusi e shpalli Veten si Zoti i  
ringjallur dhe i gjallë. Pyetja, megjithatë, është: S i e përjetojmë 
Atë në jetën tonë të përditshme? A e shohim Atë kur Ai është 
afër, si në historinë e udhëtarëve të Emaus?  
A e njohim zërin e Tij kur Ai na flet edhe atëherë kur jeta jonë, 
ndonjëherë mund të jetë e zënë dhe konfuze? Si mund të  
mësojmë për ta dëgjuar zërin e Tij edhe më mirë? 
 
Lexoni Biblën 

Lutje 
 
Falenderoni Zotin që jemi sërish bashkë për të vazhduar të 
flasim se si mund ta përjetojmë Jezusin nga afër, edhe në 
momentet kur Ai duket larg. Lutuni për udhëzimin e tij në 
këtë bisedë. 

Gjoni 21:1-14 
 
1 Pas këtyre gjërave, Jezusi iu shfaq përsëri dishepujve pranë Detit të 
Tiberiadës; dhe u shfaq në këtë mënyrë: 2 Simon Pjetri, Thomai i 
quajtur Binjaku, Natanaeli nga Kana e Galilesë, të bijtë e Zebedeut 
dhe dy të tjerë nga dishepujt e tij ishin bashkë. 3 Simon Pjetri u tha 
atyre: ''Po shkoj të peshkoj''. Ata i thanë: ''Po vijmë edhe ne me ty''.  

Ju dërgoj ju 
Pasazhi ynë biblik pason Pashkën, ringjalljen e Krishtit. Dy herë 
Jezusi i ringjallur iu shfaq dishepujve në kapitullin 20. Kapitulli 
20 mbaron me fjalët e Jezusit, i cili tha: “Ashtu si Ati më ka 

dërguar mua, kështu ju dërgoj ju” (vargu 21).  

4 Në mëngjes herët, Jezusi ndenji te bregu; megjithatë dishepujt nuk 
e kuptuan se ishte Jezusi. 5 Dhe Jezusi u tha atyre: ''O djema, a keni 
ndonjë gjë për të ngrënë?''. Ata iu përgjigjën: ''Jo!''. 6 Dhe ai u tha 
atyre: ''Hidhni rrjetën në anën e djathtë të barkës dhe do të gjeni''. E 
hodhën, pra, dhe s'mundën më ta tërhiqnin nga shumica e peshqve.  
7 Atëherë dishepulli, të cilin Jezusi e donte, i tha Pjetrit: ''Éshtë Zoti''. 
Simon Pjetri, kur dëgjoi se ishte Zoti, u mbështoll me rrobë (sepse 
ishte i zhveshur) dhe u hodh në det. 8 Dishepujt e tjerë përkundrazi 
shkuan me barkë (sepse nuk ishin shumë larg nga toka, vetëm 
dyqind kubitë), duke tërhequr rrjetën plot me peshq. 9 Mbasi dolën 
në tokë, panë një zjarr me prush dhe mbi të peshk dhe bukë.  
10 Jezusi u tha atyre: ''Sillni këtu disa nga peshqit që zutë tani!''. 11 
Simon Pjetri hipi përsëri në barkë dhe nxori në tokë rrjetën, plot me 
peshq të mëdhenj, njëqind e pesëdhjetë e tre; dhe, megjithse ishin 
aq shumë, rrjeta nuk u shqye. 12 Jezusi u tha atyre: ''Ejani të hani 
mëngjes''. Por asnjë nga dishepujt nuk guxonte ta pyeste: ''Kush 
je?'', duke ditur se ishte Zoti. 13 Atëherë Jezusi erdhi, mori bukë dhe 
ua dha atyre; po kështu edhe peshkun.  
14 Kjo ishte e treta herë që Jezusi iu shfaq dishepujve të vet, mbasi 
ishte ringjallur së vdekuri. 

Por pas kësaj, ndërsa jeta vazhdon, duket sikur Jezusi nuk 
është më aq afër me ta. Dishepujt kthehen në realitetin e 
përditshëm.  Ata bëjnë diçka që i përshtatet jetës së tyre të 
përditshme. Ata shkojnë për peshkim, por rezulton të jetë 
punë e vështirë. Ata mundohen pa dobi. Gjatë gjithë natës 
dishepujt peshkojnë dhe kur dielli lind përsëri, ata janë 
duarbosh (v. 3). 

 

 

 

Bindja 
Në momentin që dishepujt zbulojnë se nuk kanë sukses, 
takojnë Jezusin në breg (v. 4). Ai u drejtohet atyre si “fëmijë të 
dashur”.  Ai u bën pyetjen e thjeshtë nëse kanë kapur tashmë 
diçka për të ngrënë. Dishepujt përgjigjen sinqerisht, edhe pse 
nuk e kanë njohur ende zërin e Jezusit. Ata ndjekin këshillën e 
Tij dhe i binden Atij. Kjo bindje ka një efekt pozitiv: rrjeta e 
peshkimit është aq e mbushur me peshq sa mezi e ngrenë. Kjo 
u mëson dishepujve se ata janë të varur nga Jezusi. Pa Të ata 
nuk mund të arrijnë shumë madje as që të kapnin peshk, edhe 
pse  disa nga dishepujt ishin peshkatarë nga zanati. “Pa mua 
nuk mund të bëni asgjë”, kishte thënë Jezusi te Gjoni 15:5.  

 

Pyetja 1 
 
Tek Gjoni 20:21, Jezusi u thotë dishepujve: "Ashtu si Ati më ka 
dërguar mua, edhe unë ju dërgoj ju." Megjithatë, më pas lexojmë 
se dishepujt thjesht shkojnë për peshkim. 
a. Si mendoni për dishepujt që vazhdojnë profesionin e tyre 

normal dhe nuk duket se po bëjnë diçka për detyrën e Jezusit? 
b. Si mund të bësh diçka në jetën tënde me porosinë e Jezusit, i 

cili gjithashtu na dërgon për të përcjellë lajmin e mirë? Cila 
është mënyra më e mirë për ty për ta bërë këtë? 



12 
 

FOKUSI – Seri D© FOKUSI, www.fokusi.al 

 
 

 
 
 
 
 
 
 
 
 
 
 
 
 

 
 
Njohja 
Vetë Gjoni, "dishepulli që Jezusi e donte" (v. 7) e njeh Jezusin 
në atë që po ndodh dhe i tregon Pjetrit. Menjëherë hidhet në 
ujë. Dishepujt e tjerë janë pak më pak impulsivë dhe e 
drejtojnë varkën në breg. Ata tërheqin rrjetën e mbushur plot 
me peshq (v. 8). Atje Jezusi i pret pranë një zjarri në të cilin 
tashmë janë skuqur disa peshq (v. 9). Jezusi i angazhon 
dishepujt duke u kërkuar që të kapin diçka për Të, megjithëse 
në fakt Ai nuk ka nevojë për asgjë. Sepse kur dalin në breg, 
tashmë ka peshq në zjarr. Megjithatë, Jezusi është i kënaqur 
me kontributin e tyre dhe thotë: “Sillni disa nga peshqit që 
keni kapur tani.” (v. 10).  

Pyetja 2 
 
A e kuptoni përvojën e dishepujve se ka momente në jetën tuaj 
kur asgjë nuk duket se funksionon? A mund të jepni shembuj ku 
mendoni se keni mbetur duarbosh, pavarësisht se sa shumë 
punoni për t'i bërë gjërat të funksionojnë? 

Pyetja 3 
 
Jezusi kryen disa veprime në këtë histori. Çfarë i ndihmon 
dishepujt ta njohin Atë si Mësuesin e tyre?  

Pyetja 4 
 
a. A besoni se Jezusi është i pranishëm në jetën tuaj të 

përditshme?  
b. Si e njihni praninë e tij?  
c. Në çfarë mënyrash mund të na flasë Perëndia? 

Lutje 
Falënderoni Zotit që ne mund të përjetojmë afërsinë e Tij. Ai 
na flet në mënyra të ndryshme. Le të hapim veshët për të 
dëgjuar zërin e Tij.  

Ndarja e tregimeve 
 
Roberti është një luleshitës dhe përpiqet të tregojë praninë 
e Jezusit në jetën e tij të përditshme. 
a. Si e dëgjoi Roberti zërin e Perëndisë? 
b. Cili ishte ndikimi i zërit të Perëndisë në jetën e tij?  
 
 
 

Në lëvizje 
 
Përjetoni Jezusin në jetën tuaj  
Në ditët në vijim, përpiquni të mendoni nëse ju vetë vini re 
diçka nga Zoti, nga prania e Jezusit dhe zëri i tij në jetën 
tuaj. Cilat janë gjërat apo momentet që ju kujtojnë Atë? Në 
fund të çdo dite, mund të mendoni se si shkoi ajo ditë.  

Tema e tretë: Fuqia e Jezusit 

Fuqia e Jezusit 

 

 

 

Lutje 
 
Falënderoni Zotin që ju bashkoi këtu dhe përmendni disa 
pika të veçanta falënderimi dhe lutjeje.  Lutuni që në 
mbledhjen e sotme të kuptojmë se cila është fuqia e 
Perëndisë, edhe kur bëhet fjalë për të dëshmuar. Lutuni 
për praninë e Zotit në këtë takim dhe për udhëzimin e Tij 
në këtë bisedë. 

Në lëvizje 
 
Një nga detyrat herën e fundit ishte t'i kushtonit më 
shumë vëmendje pranisë së Perëndisë dhe zërit të tij në 
jetën tuaj të përditshme. Kush mund të tregojë se në cilin 
moment ai/ajo e përjetoi Zotin si afër ose "dëgjoi" zërin e 
tij (në lutje, varg biblik, ngjarje, ëndërr etj.) 

Lexoni Biblën  
 

Hyrje 
Tema e këtij libri është "Jezusi  jeton dhe është pranë nesh". 
Gjatë dy bisedave të para pamë se është e mundur të jetosh 
afër Jezusit. Ai është Zoti i gjallë dhe i ringjallur që na kërkon 
dhe vjen vetë tek ne.  
Sot bëhet fjalë përsëri për një takim të Jezusit të r ingjallur me 
dishepujt e tij. Këtë herë Ai flet për fuqinë që do të marrin 
dishepujt kur të derdhet Fryma e Shenjtë. Me atë fuqi ata do të 
bëhen dëshmitarë të Jezusit. Ne diskutojmë së bashku se çfarë 
do të thotë kjo për ne sot dhe si mund ta përjetojmë dhe 
përdorim atë fuqi .  

 

 
 

 

Pyetja 1 
 
Pjesa e Biblës që do të lexojmë në Veprat e Apostujve 1 flet 
për "dëshmimin".Çfarë mendoni ju kur bëhet fjalë për 
'dëshmimin'? 

Veprat e apostujve 1:1-14 
1 Tregimin e parë e bëra, o Teofil, mbi të gjitha gjërat që Jezusi nisi 
të bëjë dhe të mësojë,2 deri në ditën në të cilën u muarr në qiell, 
pasi u kishte dhënë urdhërime nëpërmjet Frymës së Shenjtë 
apostujve që ai kishte zgjedhur. 
3 Atyre, pasi pati vuajtur, iu paraqit i ngjallur me shumë prova 
bindëse, duke u parë prej tyre për dyzet ditë dhe duke folur për 
gjërat e mbretërisë së Perëndisë. 4 Dhe, duke u gjendur bashkë me 
ta, i urdhëroi ata që të mos largoheshin nga Jeruzalemi, por të 
prisnin premtimin e Atit: ''Që, tha ai, e keni dëgjuar nga unë, 
5 sepse Gjoni pagëzoi me ujë, por ju do të pagëzoheni me Frymën 
e Shenjtë, mbas jo shumë ditësh''. 
6 Kështu ata që ishin mbledhur bashkë e pyetën, duke thënë: ''Zot, 
a do ta rivendosësh në këtë kohë mbretërinë e Izraelit?''. 
7 Por ai u tha atyre: ''Nuk ju takon juve të dini kohët dhe 
momentet e përshtatshme, që ka përcaktuar Ati me autoritetin e 
vet. 
8 Ju do të merrni fuqi kur Fryma e Shenjtë do të vijë mbi ju dhe do 
të bëheni dëshmitarët e mi në Jeruzalem dhe në gjithë Judenë, në 
Samari dhe deri në skajin e dheut''. 
9 Mbasi i tha këto gjëra, ndërsa ata po e vështronin, u ngrit lart; 
dhe një re e përfshiu dhe ua hoqi prej syve të tyre. 
10 Dhe, si ata po i mbanin sytë e ngulitur në qiell, ndërsa ai po 
largohej, ja dy burra në rroba të bardha iu paraqitën atyre, 
11 dhe thanë: ''Burra Galileas, pse qëndroni e shikoni drejt qiellit? 
Ky Jezus, që u është marrë në qiell nga mesi juaj, do të kthehet në 
të njëjtën mënyrë, me të cilën e keni parë të shkojë në qiell''. 
12 Atëherë ata u kthyen në Jeruzalem, nga mali që quhet i Ullinjve, 
që është afër Jeruzalemit sa një ecje e së shtunës. 
13 Dhe, si u kthyen në qytet, u ngjitën në sallën e sipërme, ku 
rrinin Pjetri dhe Jakobi, Gjoni dhe Andrea, Filipi dhe Thomai, 
Bartolomeu dhe Mateu, Jakobi i Alfeut dhe Simon Zellshmi, dhe 
Juda i Jakobit. 14 Të gjithë këta ngulmonin me një mendje të 
vetme në lutje dhe përgjërim së bashku me gratë, me Marinë, 
nënën e Jezusit, dhe me vëllezërit e tij. 

Puna e Jezusit vazhdon 
Luka, autori i librit të Veprave të Apostujve, tregon për Jezusin 
e ringjallur që iu shfaq dishepujve të tij disa herë gjatë një 
periudhe prej dyzet ditësh dhe u foli përsëri atyre për 
Mbretërinë e Perëndisë që erdhi (vargjet 1-3). Puna e vetë 
Jezusit në tokë vazhdon. Luka e përshkroi fillimin e punës së tij 
në tokë në ungjill . Tani ne lexojmë vazhdimin te Veprat e 
Apostujve. 
 
Dishepujve u jepen detyra specifike nga Jezusi për të qëndruar 
në Jerusalem dhe për të pritur atë që Ati u ka premtuar atyre 
(v. 4). Mendoni, për shembull, çfarë thotë Jezusi për këtë te 
Gjoni 14:26: “Por Ngushëlluesi, Fryma e Shenjtë, që Ati do ta 
dërgojë në emrin tim, do t'ju mësojë çdo g jë dhe do t'ju kujtojë 
të gjitha këto që ju thashë.” 

 
 

 
 

Pyetja 2 
a. Në këtë pjesë janë përmendur disa premtime.  Çfarë 

premtimesh mund të gjeni? 
b. Gjithashtu janë përmendur edhe detyra të ndryshme. 

Çfarë detyrash mund të gjeni? 

Pyetja 3 
Si i përgjigjen dishepujt premtimit të Frymës së Shenjtë?  
(Veprat 1: 12-14) 

Me Frymën e Shenjtë  

Për t'u pajisur, thotë Jezusi, dishepujt do të pagëzohen me 
Frymën e Shenjtë (v. 5). Ashtu si pagëzimi me ujë i Gjon 
Pagëzorit shënoi një fillim të ri, po ashtu edhe pagëzimi i 
Frymës. Edhe pse nuk emërtohet drejtpërdrejt në Veprat e 
Apostujve, Gjon Pagëzori thotë 
te Gjoni 1:33 se është vetë 
Jezus Krishti Ai që do ta 
pagëzojë kishën e tij me 
Frymën e Shenjtë. Është 
gjithashtu, siç e thekson Pali 
disa herë, Fryma e Krishtit. 
Është prania e tij e fuqishme 
në mes të popullit të tij. Jezusi 
parashikon derdhjen e Frymës 
së Shenjtë që do të ndodhë dhjetë ditë pas ngjitjes së tij në 
qiell (2:1-4). Ai premton Frymën e tij, që të banojë në ne dhe 
të na mbushë. Me fjalë të tjera, nëpërmjet Frymës, vetë Jezusi 
është me ne përgjithmonë.  
 
Misioni dhe lutja  
Misioni (larg ose afër) këtu nuk është kryesisht një detyrë, por 
një premtim. Duket sikur diçka do të ndodhë me ta. Ashtu si 
një gur i hedhur në një pellg dhe duke shkaktuar valë, kështu 
Fryma do të vërë në lëvizje një lëvizje që fillon afër shtëpisë 
dhe vazhdon deri në “skajet e tokës”  (v. 8). Premtimi "ju do të 
merrni fuqi" vlen jo vetëm për dishepujt, por për çdo besimtar. 
Dishepujt e panë Jezusin duke u ngjitur në qiell (v. 9). Engjëjt i  
kanë siguruar ata për kthimin e Jezusit (v. 11). Pastaj dishepujt 
kthehen në Jerusalem (v. 12). Pavarësisht nga 
shumëllojshmëria e anëtarëve të grupit, ata të bashkuar 
këmbëngulin në lutje dhe përgjërime (v. 14). Me gjithë atë që 
ishte në to, ata zgjatën dorën për premtimet e Atit. 

Pyetja 4 
 
a. Si flitet për "Pagëzimin e Frymës së Shenjtë" në kishën tuaj? 
b. Cilat fjalë përdoren në vargun 14 për të përshkruar lutjet e 

dishepujve?  
c. A i shihni edhe ju të gjitha këto elemente (nga vargu 14) në 

praktikën tuaj të lutjes dhe në mënyrën se si lutet kisha? 

Ndarja e tregimeve                                                 
 
Sot ne reflektojmë se si mund të  
përjetojmë më shumë nga fuqia e  
Frymës së Shenjtë në jetën tonë  
dhe lutemi për të me këmbëngulje.  
Të krishterët nga kulturat e tjera mund të na tregojnë se si e 
bëjnë këtë. Pastori Nestor Tsala është një pastor në Kishën 
Grace (Hirit), në Amersfoort (Holandë). Ai jep mësime për 
lutjen. Në intervistën e mëposhtme mund të lexoni se çfarë 
mendon ai për “të luturit me këmbëngulje” . 
 
Pse jeni përfshirë kaq thellë në lutje? 
Unë kam lindur në Togo (Afrikë) dhe si fëmijë tashmë isha 
shumë i interesuar për besimin. Babai më kishte blerë një 
Bibël dhe e lexoja shpesh. Kur isha 15 vjeç, kalova në një 
krizë besimi, sepse ndjeja se njerëzit në kishë shpesh nuk 
jetonin sipas asaj që lexoja në Bibël. Për fat të  mirë, gjatë 
asaj periudhe pata më shumë kontakte me një nga drejtuesit 
e të rinjve në kishë. Ai ishte vetëm disa vjet më i madh se 
unë, por ishte shembull për mua. Ai nxiti lutjen dhe 
agjërimin. Më pas shkova ta bëja atë. U preka aq shumë saqë 
i kërkova një grupi miqsh të bashkoheshin. Me atë grup unë 
agjërova dhe u luta rregullisht për rreth dhjetë vjet.  
Kur erdha në Holandë për të dhënë mësim në një shkollë 
biblike, menjëherë vura re se lutja ka një vend krejtësisht të 
ndryshëm në Holandë. Ajo që ishte krejt normale në Afrikë, 
domethënë që lutesh në të gjitha llojet e rrethanave, doli të 
ishte jo normale në Holandë. Së bashku me gruan time 
ndjeva fort thirrjen për të bërë diçka me të. Ne filluam të 
bënim mësime rreth lutjes.  

Cila ishte tema kryesore që dëshironit të diskutonit gjatë 
mësimeve? 
Ajo që më bën përshtypje në Holandë është se shumë 
anëtarë të kishës e kanë shumë më të lehtë të bëjnë një orë 
studim biblik sesa të luten për një orë. Kjo sepse është 
shumë e qëllimshme. Por nuk mendoj se Bibla është 
menduar të studiohet. Dhe lutja nuk është vetëm t'i 
derdhësh Zotit atë që ke në zemër, shqetësimet dhe pyetjet 
e tua. Bibla dhe lutja kanë për qëllim të thellojnë 
marrëdhënien tonë me Perëndinë, të përjetojnë praninë e 
Tij. Kjo është arsyeja pse dëgjimi është shumë i 
rëndësishëm. Shumë njerëz janë të mirë në të folur, por 
nëse vërtet dëshiron të kuptosh Biblën dhe të lutesh vërtet, 
duhet të mësosh të dëgjosh. Duke dëgjuar me vetëdijen se 
Zoti është i pranishëm dhe dëshiron të flasë me ju.  
 
Si e praktikoni atë atëherë? 
Përpara se t'i përgjigjem kësaj, është e rëndësishme të 
theksohet se lutja është diçka që mund të mësohet. E vetmja 
herë kur dishepujt i kërkojnë Jezusit t'u mësojë diçka, ata e 
pyesin Atë: "Na mëso të lutemi". Ata nuk i kërkojnë  Atij që 
t'i mësojë të shërojnë. Kjo është e veçantë, apo jo? Unë 
mendoj se ju duhet të mësoni të luteni duke u praktikuar me 
hapa të vegjël dhe duke u përmbajtur atyre. Nëse doni të 
mësoni të dëgjoni Perëndinë në lutjen tuaj, gjeni kohë për 
të. Kohë për ta dëgjuar. Filloni të luteni siç bëni gjithmonë 
dhe më pas pyesni Perëndinë: "Kjo është ajo që doja të të 
them, çfarë dëshiron të më thuash sot?" dhe pastaj hesht 
për pak. 
 
Dishepujt u lutën për Frymën e Shenjtë për 10 ditë. Çfarë 
mendoni për lutjen e vazhdueshme? 
Shpesh shihni në Bibël që njerëzit duhet të luten për një 
kohë të gjatë përpara se Perëndia të përgjigjet. Vetë Jezusi e 
lut të njëjtën lutje tri herë në kopshtin e Gjetsemanisë. Për 
mua gjithmonë Isaia 62:6,7 është shumë i veçantë.  

Ai seksion fillon me një përshkrim të bukur të premtimit të 
Perëndisë për rivendosjen e Jerusalemit. Dhe menjëherë 
pas kësaj, Isaia thotë: “Ju që i kujtoni Zotit premtimet e tij, 
mos rrini në heshtje, dhe mos e lini të pushojë, deri sa ta 
ketë rivendosur Jerusalemin dhe ta bëjë atë lëvdimin e të 
gjithë tokës”. Mos e lini të pushojë…  Mendoj se është një 
fjali shumë e bukur, kur bëhet fjalë për lutjen.  
 
Së fundi, do të thoja: mos e bëni vetëm. Lutuni me të 
tjerët. Kjo është motivuese dhe gjithashtu ju jep 
mundësinë të mësoni nga njëri-tjetri. Sepse Fryma e 
Shenjtë i flet të gjithëve në një mënyrë të ndryshme. Pra, 
në ato ditë lutjeje, takoheni me të tjerët për t'u lutur, ose 
formoni një grup të vogël nëse nuk keni një grup të 
rregullt. Ne kemi nevojë për njëri-tjetrin për të vazhduar. 

Pyetja 5 
 
a. Çfarë mund të mësojmë nga Pastor Nestor Tsala? 
b. Kur lutemi, nuk po i kërkojmë vetëm Zotit që të na plotësojë 

dëshirat. Të lutesh është gjithashtu lavdërim i Zotit. Çfarë 
është tjetër lutja? 

c. Cili fjali nga "Ati ynë" ju pëlqen më shumë? Pse? 

Lutje 
 
Pyetni paraprakisht nëse dikush ka falënderime specifike 
ose pika lutjeje. Falënderoni Zotin që na bëri të ditur se 
Fryma e Shenjtë na ndihmon. Mund të jemi të sigurt se 
Perëndia e dëgjon lutjen tonë. 

Në lëvizje  
Më poshtë janë disa ide për t'u lutur edhe më me vetëdije.  
 
1. Si grup mund të bini dakord për një kohë të caktuar 

për t'u lutur vetëm, në çifte ose në grup. Ju mund të 
bini dakord që një person do të postojë një pikë lutjeje 
në grupin tuaj WhatsApp çdo ditë.  

2. Lexoni një libër mbi lutjen, si p.sh .”Faktori Lutje” nga 
Sammy Tippit. Shihni www.ibsh.al 

3. Ndiqni një kurs (në internet) për Lutjen e Zotit 
nëpërmjet https://kurse-biblike.learnnn.com/Lutja-e-
Zotit Mund ta bëni vetë ose si grup.  

 
 
 

http://www.ibsh.al/
https://kurse-biblike.learnnn.com/Lutja-e-Zotit
https://kurse-biblike.learnnn.com/Lutja-e-Zotit

Tema e katërt: Një letër  nga Jezusi 

Një letër nga Jezusi 

 

 

Hyrje 
Këtë herë nuk ka të bëjë aq shumë me mënyrën se si mund ta 
njohim Jezusin në jetën tonë. Si mund ta shohim apo ta 
dëgjojmë Atë, ose si jeton  Ai në ne me Frymën e Tij. Ky takim 
i sotëm ka të bëjë kryesisht me mënyrën se si të tjerët në 
jetën tonë mund të njohin diçka nga Jezusi.  

 

Letër rekomandimi 
A ka shkruar dikush ndonjëherë një letër rekomandimi për ju 
nëse dëshironi të aplikoni për një punë të re? Apo dikush ju 
ka ndihmuar ndonjëherë të gjeni një shkollë apo një punë? 
Në situata të tilla, miku juaj, anëtari i familjes, mësuesi ose 
dikush tjetër bën përpjekje për t'i shpjeguar dikujt tjetër se 
cilat janë talentet tuaja dhe çfarë mund të bëni. Ata përpiqen 
t'ju ndihmojnë. Ata duan t'ju urojnë më të mirat.  Në këtë 
takim shohim se vetë Jezusi shkruan një lloj letër 
rekomandimi. Duke vepruar kështu, Jezusi tregon se Perëndia 
punon dhe se ungjilli është i vërtetë.   Ai e shkruan këtë 
"letër" me anë të Frymës së Shenjtë. Në fakt, kjo "letër" 
është jeta e njerëzve që besojnë në Të. Sjellja e besimtarëve 
formon një “letër” që “lexohet”  nga të tjerët. 

 

Lutje 
 
Falënderoni Zotin që ju bashkoi këtu dhe përmendni disa 
pika konkrete falënderimi dhe lutjeje. Lutuni për praninë e 
Zotit në këtë takim dhe për udhëheqjen e tij në këtë 
bisedë. 

Lexoni Biblën   
 

 

 

2 Korintasve 3:1-6 
 
1 A fillojmë përsëri të rekomandojmë veten tonë? Apo mos kemi 
nevojë, si disa, për letra rekomandimi për ju ose për 
rekomandime nga ana juaj? 
2 Ju jeni letra jonë, e shkruar në zemrat tona, e njohur dhe e 
lexuar nga të gjithë njerëzit, 
3 duke qenë manifestuar se jeni një letër e Krishtit, e hartuar me 
anë të shërbesës sonë, dhe e shkruar jo me bojë, por me Frymën 
e Perëndisë së gjallë, dhe jo mbi rrasa guri, por mbi rrasa të një 
zemre mishi. 
4 Dhe këtë besim ne e kemi në Perëndinë me anë të Krishtit; 
5 jo se jemi të aftë prej vetiu të kuptojmë ndonjë gjë sikur vjen 
nga vetja jonë, por aftësia jonë vjen nga Perëndia, 
6 i cili na bëri të aftë të jemi shërbëtorë të besëlidhjes së re, jo të 
shkronjës, por të Frymës, sepse shkronja vret, por Fryma jep jetë. 

Të qenit një letër  
Në kohën kur Pali shkruan këtë, ishte zakon që një folës të 
kishte një letër rekomandimi në xhepin e tij. Në këtë mënyrë 
njerëzit e dinin se ai kishte një histori të besueshme. Pali na 
thotë këtu se ai nuk ka vërtet nevojë për ato letra 
rekomandimi, sepse fuqia e ungjillit nuk shfaqet në të gjitha 
llojet e fjalëve, por në frytin e tij. Në kishën e Korintit duket se 
ungjilli sjell ndryshim dhe rinovim në kishë dhe mes 
besimtarëve. Mënyra se si anëtarët e kishës ndërveprojnë me 
njëri-tjetrin dëshmon për Krishtin: së bashku ata janë 
ambasadorë për Jezusin. Ata janë, si  një "letër rekomandimi" 
nga Ai. Një "letër" drejtuar pjesës tjetër të botës, që tregon se 
të ndjekësh Jezusin do të thotë një jetë e ndryshuar, e 
transformuar. 

 

 

Pyetja 1 
 
Çfarë roli luajnë personat e mëposhtëm në krijimin e kësaj 
“letre”? 

 Pali 

 Kisha e Korintit 

 Të gjithë njerëzit 

 Fryma e Shenjtë 
 

Pyetja 2 
 
Kur njerëzit jashtë kishës shikojnë kishën tuaj, çfarë shohin 
më shumë? Çfarë vënë re kur flasin për kishën tuaj? 
Ndoshta ju kujtohet se si ndiheshit për këtë kishë përpara se 
të bashkoheshit me të? 

Jezusi si autor 
Ndonëse kjo “letër” është shkruar në zemrat e njerëzve, 
megjithatë është e dukshme dhe e lexueshme për të gjithë 
njerëzit (v. 2). Me fjalë të tjera, ajo që na bën Fryma e Zotit 
fillon nga brenda, por sigurisht që del edhe jashtë. Kisha është 
një “letër” e shkruar nga Vetë Krishti (v. 3). Kjo "letër" nuk 
është shkruar me bojë, por nga Fryma në zemra. Vetë Perëndia 
vepron në ne nëpërmjet Frymës dhe na bën personalisht dhe si 
kishë ashtu siç supozohet të jemi. Dëshmitë tona kanë të bëjnë 
shumë me atë se kush jemi dhe si flet vetë jeta jonë. 
 
Të qenit i aftë ose i paaftë 
Kjo bën të duket se është e pamundur si kishë ta realizosh këtë 
vetë. Në vargjet 4 dhe 5 Pali flet për besimin dhe aftësinë. Në 
veprën e tij si Apostull dhe si “Shërbëtor i Besëlidhjes së Re”, 
ai nuk mbështetet te vetja, por te Perëndia, i  cili nëpërmjet 
Krishtit e mundësoi të predikonte Ungjillin në Korint, se një 
“letër e lexueshme” ka dalë. Karakteristika e besëlidhjes së re 
(shih edhe 1 Kor. 11:25) është se Perëndia na jep Frymën e tij, i  
cili rinovon jetën tonë nga brenda.  

Isaiah 64:8  
Megjithatë, o Zot, Ti je Ati ynë; ne jemi argjila dhe Ti je Ai 
që na formon; ne të gjithë jemi vepra e duarve të Tua. 

Shenjtërimi 
Jemi thirrur të jetojmë jetë të shenjtë në një vend ku jetojnë 
shumë jo të krishterë. Ndonjëherë funksionon, por shpesh 
është e vështirë. Pra, bëhet fjalë për stilin tonë të jetesës. Dy 
shembuj konkretë për këtë janë dhënë në këtë letër.  
a. Në 2 Korintasve 7:1 “Duke i pasur këto premtime, o të 

dashur, le ta pastrojmë veten nga çdo ndotje e mishit dhe e 
frymës dhe ta përfundojmë shenjtërimin tonë në druajtjen 
e Perëndisë”. Kjo ka të bëjë me të jetuarit të pastër në një 
vend të papastër. 

b. Në 2 Korintasve 9 ka të bëjë me mëshirën dhe dhënien 
bujare. Duke mbledhur oferta, kisha në Korint merr 
përgjegjësinë për kishën në Jerusalem. Në këtë mënyrë ne 
mund të ndajmë me kishën në mbarë botën, afër dhe larg.  

 
Këta janë shembuj se si ne si kishë mund të jemi një letër e 
lexueshme dhe të tregojmë se ungjilli është i vërtetë. Mos 
harroni: Zoti vazhdon punën e tij, edhe nëpërmjet kishës 
sonë! 

 

Pyetja 3 
 
Si na ndryshon Fryma e Shenjtë?  
A mund të përmendni shembuj për këtë nga jeta juaj ose 
nga jeta e besimtarëve të tjerë? 

Pyetja 4 
 
Pyetja 2 kishte të bënte me atë se si njerëzit nga jashtë 
kishës e shohin kishën. Kur lexoni një letër, shihni 
dorëshkrimin e autorit. Çfarë do të dëshironit që njerëzit të 
shihnin për Krishtin në kishë? 

Ndarja e tregimeve 
 
Kisha në Ede (Holandë) përpiqet të jetë një letër e 
lexueshme përmes “Meet-Inn”. Kjo është një qendër 
sociale ku njerëzit janë të mirëpritur pesë ditë në javë 
për një bisedë, për të lexuar gazetë, për të pirë një kafe, 
për të bërë një pyetje ose thjesht për tu  ulur duke mos 
bërë asgjë. Qendra sociale u kushton vëmendje njerëzve 
dhe siguron që ata të ndihen si në shtëpinë e tyre dhe 
të përjetojnë rehati. Ata mund të takojnë njerëz të tjerë 
dhe të bëjnë gjëra argëtuese së bashku, etj.  
 
Shohim videon për qendrën sociale në Ede. Është një 
qendër sociale e mbështetur nga disa kisha ungjillore.  
a. Si përpiqen kishat atje të jenë një letër e lexueshme 

përmes qendrës sociale? 
b. A mundet edhe kisha jonë të fillojë diçka të tillë? 



31 
 

FOKUSI – Seri D© FOKUSI, www.fokusi.al 

 
 

 

 

  

Lutje 
 
Pyesni nëse dikush ka falënderime specifike ose pika 
lutjeje. 
Falënderoni Zoti që Ai dëshiron të na përdorë si një letër 
që të tjerët ta lexojnë. Lutuni që shumë njerëz të tjerë 
nëpërmjet nesh dhe nëpërmjet kishës sonë të mund ta 
njohin Jezusin. Lutuni që Mbretëria e tij të vijë së shpejti.  
 

 

Në lëvizje 
 
Përpiqu t'i shkruash vetë një letër Jezusit, në të cilën 
tregon se pse Ai është i rëndësishëm për ty dhe çfarë vlere 
ka Ai për ty personalisht, për kishën tënde dhe për lagjen 
ose fshatin tënd. Nëse të pëlqen të marrësh komente, 
mund t'ia lexosh letrën grupit në takimin tjetër.  

Tema e pestë: Duke pritur Jezusin dhe Mbretërinë e Tij 

Duke pritur Jezusin dhe Mbretërinë e Tij 
 

 

 

Hyrje Studimi i Biblës 
Mbretëria e Perëndisë po vjen, por nuk ka ardhur ende. Ne 
jetojmë në kohën pas ngjitjes në qiell të Jezusit dhe pas 
ardhjes së Frymës në Rrëshajë. Ka ngushëllim dhe forcë përmes 
Frymës së Shenjtë që jeton brenda nesh, por ndonjëherë mund 
të duket sikur mbretëria e Perëndisë është joreale, sepse ne 
ende përballemi me kaq shumë probleme.  
Jezusi u foli dishepujve të Tij në disa shëmbëlltyra, duke i 
thirrur ata të përgatiteshin për ardhjen e Tij. Bëj kujdes! Ardhja 
e Jezusit do të paraprihet nga ngjarje kërcënuese: luftë, 
persekutim dhe zi buke. (Mateu 24) Por së pari lajmi i mirë i 
mbretërisë do të shpallet gjithashtu në mbarë botën (Mateu 

Lutje 
 
Falenderoni Zotin që ju bashkoi këtu. Lutuni për praninë e 
Zotit në këtë takim dhe udhëzimin e tij në këtë bisedë.  
 

 

Në lëvizje 
 
Takimi i kaluar kishte të bënte me një letër rekomandimi. 
Në fund folëm për mundësinë e shkrimit të një letre për 
Jezusin. Mund të shkruhet se përse Ai është i rëndësishëm 
dhe çfarë vlere ka Ai për ju personalisht, për kishën tuaj dhe 
për lagjen ose fshatin tuaj. Kush dëshiron të ndajë diçka për 
këtë? 

24:14). Sot do të flasim për shëmbëlltyrën e dhjetë 
virgjëreshave që shkojnë të takojnë dhëndrin.  
 
 

 
Lexoni Biblën  

  

Mateu 25:1-13 
 
1 ''Atëherë mbretëria e qiejve do t'u ngjajë dhjetë 
virgjëreshave, të cilat i  morën llampat e tyre, dhe i dolën 
para dhëndrit.2 Tani pesë nga ato ishin të mençura dhe pesë 
budallaçka.3 Budallaçkat, kur morën llampat e tyre, nuk 
morën me vete vajin;4 kurse të mençurat, bashkë me 
llampat, morën edhe vajin në enët e tyre.5 Tani, duke qenë 
se dhëndri po vononte, dremitën të gjitha dhe i zuri gjumi.  
6 Aty nga mesnata u dëgjua një britmë: "Ja, po vjen dhëndri, 
i dilni para!".7 Atëherë të gjitha ato virgjëreshat u zgjuan 
dhe përgatitën llampat e tyre.8 Dhe budallaçkat u thanë të 
mençurave: "Na jepni nga vaji juaj, sepse llampat tona po na 
fiken".9 Por të mençurat duke u përgjigjur thanë: "Jo, sepse 
nuk do të mjaftonte as për ne e as për ju; më mirë shkoni te 
tregtarët dhe e blini".10 Tani kur ato shkuan ta blejnë, erdhi 
dhëndri; virgjëreshat që ishin gati, hynë bashkë me të në 
dasmë; dhe dera u mbyll.  
11 Më pas erdhën edhe virgjëreshat e tjera, duke thënë: 
"Zot, zot, hapna".12 Por ai, duke u përgjigjur, tha: "Në të 
vërtetë po ju them se nuk ju njoh".13 Prandaj rrini zgjuar, 
sepse nuk e dini as ditën as orën në të cilët do të vijë Biri i 
njeriut''. 

Shoqërueset e nuses 
Në Shqipëri dhe Kosovë e njohim edhe traditën e 
shoqërueseve të nuses. Në kulturën e Izraelit të lashtë, këto 
vajza, shpesh shoqe ose motra, e ndihmuan nusen të 
përgatitej për ardhjen e dhëndrit. Mund ta imagjinoni që 
pikërisht para dasmës ato ishin shumë të zënë.  
Ndërkohë miqtë e dhëndrit e marrin dhëndrin. Janë rrugës 
për në shtëpinë e nuses. Të gjithë janë entuziastë dhe të 
gjithë të ftuarit i bashkohen dasmës gjatë rrugës. Kjo 
sigurisht që shkakton njëfarë vonese dhe do të thotë që nusja 
dhe shoqërueset duhet të presin. Ato bien në gjumë përpara 
se të marrin kortezhin dhe të ecin drejt tij.  

 
 
 
 
 
 
 
 
 
 

 

Pyetja 1 
 
a. Çfarë vini re për shëmbëlltyrën? Çfarë ju tërheq,për 

çfarë keni pyetje? 
b. Jezusi shpesh shihet si dhëndri në këtë shëmbëlltyrë. 

Si mendoni, kush është nusja dhe kush janë 
shoqërueset e nuses (të mençurat dhe budallaçkat) 

c. Cili mendoni se është problemi i vërtetë i 
virgjëreshave budallaqe? 

Llambat 
Dhëndri është ende shumë larg. Ti mund të biesh në gjumë si 
vajzat. Por befas, në mes të natës, më në fund erdhi koha: 
afrohet dhëndri! Ka një moment konfuzioni  dhe është  
krejtësisht errësirë. Por të gjitha shoqërueset e nuses e kanë 
pasur parasysh këtë. Ato kanë llamba me vete. Por vajzat 
budallaqe nuk kanë vaj të mjaftueshëm me vete dhe kështu 
llambat e tyre nuk funksionojnë. 

 
Asnjë kompromis 
Në fund të fundit, kjo ka të bëjë me diçka shumë personale: 
Kush është dhëndri për ju? Të presësh Jezusin është një 
zgjedhje besimi që vetëm ti mund ta bësh vetë, edhe pse 
sigurisht që mund të flasësh për të me të tjerët. Por kjo është 
një zgjedhje që askush nuk mund ta bëjë për j u. 
Vajzat budallaqe kërkojnë vaj nga vajzat e mençura (v. 8), por 
ato nuk do ta ndajnë me to (v. 9). Kjo do të ishte gjithashtu 
marrëzi, sepse atëherë asnjëri prej tyre nuk do të arrinte në 
kortezhin e dasmës. Atëherë të dhjetë do të ishin ulur në 
errësirë. Ato që nuk kishin (shtesë) vaj duhej të blinin vetë vaj 
të ri. 
Me sa duket është e rëndësishme që drita juaj të qëndrojë e 

ndezur. Kjo nuk ka për qëllim të jetë egoiste, por tregon se 

Pyetja 2 
 
Jezusi, dhëndri, vonohet. Nuk është kthyer  ende në këtë 
tokë siç kishte profetizuar.  
a. A flitet ndonjëherë në kishën tuaj për kthimin e tij?  
b. Si e imagjinoni këtë kur Jezusi  të kthehet? 
c. A ju frikëson apo ju bën të lumtur mendimi i kthimit të 

Jezusit? 

besimi në fund të fundit është shumë personal. Të gjithë kanë 
nevojë për “karburantin” e tyre për të vazhduar të presin, 
besojnë dhe shpërndajnë.  
Në të njëjtën kohë, ju pyesni veten, po sikur Jezusi, dhëndri, të 
dëgjonte, a nuk do t'u lutej që të ndajnë vajin e tyre? Ne 
shohim në vargun 12 një anë tjetër të Jezusit, Ai nuk i  lë vajzat 
budallaqe që humbën ardhjen e dhëndrit, në sallën e banketit. 
Në fakt, Ai thotë se nuk i njeh ato. Jetët e tyre nuk ishin 
mjaftueshëm të përqendruara tek Ai, apo të përkushtuara ndaj 
Tij. 

 
 

 

 
 
 
 
 
 
 
 
 

 

Pyetja 3 
 
a. Vajzat që quhen të mençura refuzojnë të ndajnë vajin e 

tyre. Kjo nuk duket në përputhje me atë që Bibla mëson 
për kujdesin për tjetrin.  Çfarë mendoni për këtë? 

b. Pjesa më e madhe në shëmbëlltyra është menduar të 
jetë simbolike. Çfarë mendoni se simbolizon vaji? 

c. Jezusi jo vetëm që nuk i lejon vajzat budallaqe që e 
humbën ardhjen e tij për shkak të mungesës së vajit në 
dasmë, por madje thotë se nuk i njeh. Çfarë do të thotë 
kjo? 

I mençur apo budalla 
Të dhjetë shoqërueset e nuses presin dhëndrin, të dhjetë janë 
të barabartë në këtë. Por pesë vajza nuk kanë vaj me vete. Cila 
është arsyeja për këtë? Sepse ato nuk e kanë menduar këtë, 
apo kanë qenë shumë të vetëkënaqura (v. 3)? Ato quhen të 
marra këtu sepse kishin një llambë, por jo vaj.  Atëherë pse e 
solle atë llambë me vete? Menduan se mund t'ia dilnin  vetëm 
me llambën? Zakonet boshe nuk do t'ju çojnë askund. A nuk 
është kjo ajo që Jezusi e vë në dukje gjithmonë kur trajton 
sjelljen legaliste, boshe apo edhe hipokrite të farisenjve dhe 
udhëheqësve hebrenj? Me këtë, ata mendojnë se do të hyjnë, 
por në fund do të duhet të qëndrojnë jashtë, paralajmëron 
Jezusi. Vetëm ndjekja e rregullave nuk është njësoj si të jesh 
vigjilent. 

 

 
Jini të përgatitur 
Me këtë shëmbëlltyrë, Jezusi dëshiron të theksojë se 
Mbretëria, ardhja e Mbretit, do të jetë në një moment të 
papritur. Ai foli edhe për këtë në kapitullin e mëparshëm: as 
engjëjt nuk e dinë (24:36), ai moment vjen si një hajdut natën 
(24:43). Nëse jeni vigjilentë, jeni të përgatitur. Dhe të jesh i 
përgatitur quhet gjithashtu në Bibël: ecja si “fëmijë i dritës” . (1 
Thesalonikasve 5:4,5).  
Errësira e natës ka kaluar, drita e parë e mëngjesit tashmë 
është parë: Dita e Krishtit është afruar. Kjo nuk përshtatet me 
një jetë në errësirë, por me një jetë në besim, shpresë dhe 
dashuri (1 Thesalonikasve 5:8,9).  
 

 

Pyetja 4 
 
Si përgatiteni për ardhjen e Jezusit?  

Në këtë këndvështrim ju mësoni të bëni zgjedhje dhe të 
organizoni jetën tuaj. Pjesa më e madhe e asaj që më parë 
dukej e rëndësishme bëhet e parëndësishme. Statusi, të 
ardhurat, luksi, ndjenja juaj e nderit etj. Tani gjëra të tjera 
dalin në pah: dashuria, dhembshuria, një jetë në harmoni me 
Zotin dhe me tjetrin. Edhe në kohë të trazuara ka perspektivë: 
Zoti po vjen. Dhe kjo pamje të jep gëzimin më të thellë në 
jetën e përditshme.  

 
 
 

 
 

Ndarja e tregimeve  
 
Kthimi i dhëndrit mund të lidhet me kthimin e Jezusit. 
Ndoshta nuk mendoni shpesh për këtë. Por supozoni se 
dikush pyet për këtë, si do t’i përgjigjeshit? 
 
Shohim së bashku videon në të cilën Jezusi tregon për 
Ardhjen e Dytë me historinë e 10 vajzave.  
a. A do t'ia tregonit këtë video dikujt që nuk është i 

krishterë? Pse po, apo pse jo? 
b. A dini mënyra të tjera për t'ia shpjeguar mesazhin biblik 

për parajsën dhe ferrin një jobesimtari? 

Në lëvizje 
 
Kjo ishte tema e fundit e këtij libri. Gjatë javëve të 
ardhshme,  mund të provoni të bëni sa vijon:  
 
a. Provoni të vizitoni një kishë ungjillore të ndryshme nga 

ajo ku shkoni zakonisht. Çfarë vini re për atë kishë? 
Çfarë ju pëlqen apo nuk ju pëlqen? A mund t'i shihni 
njerëzit në atë kishë duke u përpjekur të jenë një "letër 
e lexueshme" nga Jezusi? A mund të mësoni diçka prej 
tyre për kishën tuaj? 
 

 

b. Përdorni telefonin tuaj për të bërë një fotografi të një 
personi, objekti, ndërtese ose vendi në të cilin shihni 
diçka nga Zoti. Çfarë përjetuat me atë foto? Kërkojini 
dikujt tjetër të bëjë të njëjtën gjë dhe më pas flisni ose 
shpërndani fotot dhe mendimet tuaja.  

Lutja 
 
Falënderoni Zotin për dashurinë e tij të madhe. Ai është 
afër dhe jo larg. Falënderoni që na bëri  të ditur se Jezusi 
do të vijë përsëri. Kërkojini Atij të na ndihmojë të 
përgatitemi për atë ditë të veçantë. Lutuni gjithashtu që 
shumë njerëz të tjerë të jenë aty për ta mirëpritur.  

